
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
"Россия Федерацияын уджалан песияяс йылысь" Федеральнöй Оланпаслöн 11 статьяö вежсьöм пыртöм кузя Коми Республикаса Государственнöй Сöветлöн законодательнöй водзмöстчöм йылысь

Россия Федерацияса Оланподувлöн 104 статья серти, Россия Федерацияын Федеральнöй Собраниелöн Государственнöй Думаса Регламентлöн 103, 104 статтьяяс вылö мыджсьöмöн Коми Республикаса Государственнöй Сöвет шуис:

1. Пыртны Россия Федерацияса Федеральнöй Собраниелöн Государственнöй Думаö законодательнöй водзмöстöм серти "Россия Федерацияын уджалан пенсияяс йылысь" Федеральнöй Оланпаслöн 11 статьяö вежсьöм пыртöм йылысь" федеральнöй оланпас бала (водзö – федеральнöй оланпас бала) (содтыссьö).
2. Мöдöдны тайö федеральнöй оланпас баласö Россия Федерацияса Правительстволы кывкöртöд вöчöм вылö.

3. Мöдöдны тайö Шуöмсö да федеральнöй оланпас баласö Россия Федерацияса Федеральнöй Собраниелöн Государственнöй Думаö да Федерация Сöветö, Федерация Сöветö пырысьяслы – Коми Республикаöс петкöдлысьяс И.В. Васильевлы, Е.Н. Трофимовлы, Россия Федерацияса Федеральнöй Собраниелöн Государственнöй Думаын Коми Республикасянь депутат Ю.А. Спиридоновлы, Россия Федерация субъектъясса государственнöй власьт законодательнöй (бöрйöм) органъяслы.
4. Корны Россия Федерацияса Федеральнöй Собраниелöн Государственнöй Думаса депутат Юрий Алексеевич Спиридоновöс ошкыны Россия Федерацияса Федеральнöй Собраниелöн Государственнöй Думаса заседание вылын Коми Республикаса Государственнöй Сöветлысь тайö законодательнöй водзмöстчöмсö.
5. Вöзйыны Россия Федерация субъектъясса государственнöй власьт законодательнöй (бöрйöм) органъяслы ошкыны Коми Республикаса Государственнöй Сöветлысь тайö законодательнöй водзмöстчöмсö. 

6. Индыны Россия Федерацияса Федеральнöй Собраниелöн Государственнöй Думаын федеральнöй оланпас бала видлалігöн Коми Республикаса Государственнöй Сöветöс официальнöя петкöдлысьöн Коми Республикалöн Государственнöй Сöветса депутат Евгений Александрович Шумейкоöс.
7. Тайö Шуöмыс вынсялö сійöс примитан лунсянь.

Коми Республикалöн

Государственнöй Сöветса 

Веськöдлысь                                                                       М.Д. Истиховская

Сыктывкар

2007 вося февраль 21 лун

III-10/52 №

Пыртö
Коми Республикаса

Государственнöй Сöвет

Бала

ФЕДЕРАЛЬНÖЙ ОЛАНПАС

"Россия Федерацияын уджалан пенсияяс йылысь" Федеральнöй оланпаслöн 11 статьяö вежсьöм пыртöм йылысь

1 статья 

Пыртны "Россия Федерацияын уджалан пенсияяс йылысь" 2001 во декабр 17 лунся 173-ФЗ №-а Федеральнöй оланпаслöн 11 статьяса 1 пунктö (Россия Федерацияса законодательство чукöр, 2001, 52 №, 4920 ст.; 2002, 30 №, 3033 ст.) вежсьöм татшöм 7 подпункт содтöмöн:

"7) гражданинöн аспом подсобнöй овмöс нуöдан кадколастъяс.".

2 статья 

Сьöм рöскод, мый йитчöма тайö Федеральнöй оланпас олöмö пöртöмкöд, збыльмöдсьö торъя йöзлöн страхöвöй взносъяс тшöт весьтö, кодъяс ас вöляысь пырисны пенсионнöя быть страхуйтöм кузя правоотношениеясö да мынтöны страхöвöй взносъяссö Россия Федерацияса пенсионнöй фондлöн бюджетö мöд торъя морт пыдди, код пыдди "Россия Федерацияын пенсионнöя быть страхуйтöм йылысь" 2001 во декабр 15 лунся 167-ФЗ №-а Федеральнöй оланпас серти страховательöн страхöвöй взносъяс оз мынтыссьыны.  

3 статья

Тайö Федеральнöй оланпасыс вынсялö сійöс официальнöя йöзöдан лунсянь.

Россия Федерацияса

Президент                                                                                           В.Путин
ГÖГÖРВОÖДАНА ГИЖÖД

"Россия Федерацияын уджалан пенсияяс йылысь" Федеральнöй оланпаслöн 11 статьяö вежсьöм пыртöм йылысь" федеральнöй оланпас бала дорö
"Россия Федерацияын уджалан пенсияяс йылысь" Федеральнöй оланпаслöн 11 статьяö вежсьöм пыртöм йылысь" федеральнöй оланпас бала  (водзö – Уджалан пенсияяс йылысь оланпас) лöсьöдöма аспом овмöс нуöдысь гражданалы социальнöй отсöг сетöм могысь. Сійöс видлавны коланлуныс лоис татшöм помкаяс вöсна.

Колхозъяс да совхозъяс реорганизуйтöм да бырöдöм бöрын аспом овмöс нуöдысь уна гражданалöн эз ло пыр кадся удж да, сідзкö, найö оз вермыны оформитны пенсия.

"Аспом подсобнöй овмöс йылысь" Федеральнöй оланпаслöн 9 статьяöн индöма сиктса олысьяслы тайö мог решитöм вылö социальнöй отсöг. Сійö гражданалы, кодъяслöн абу пыр кадся уджаланін, аспом овмöсысь öтдор, сетсьö право ас вöляысь пырны пенсионнöя быть страхуйтöм кузя правоотношениеясö, кырымавны пенсионнöя быть страхуйтöм кузя сёрнитчöм да мынтыны страхöвöй взносъяс.
Та дырйи индöм гражданаöн мынтöм страхöвöй взносъясыс артавсьöны öтувъя подув вылын быть страхуйтöм вылö налысь правосö урчитігöн. Бöръявылас индöм граждана кутасны босьтны пенсиялысь страхöвöй юкöнсö сы мында, мыйта асьныс аслыныс урчитасны.
Но уджалан пенсия кутас налы артавсьыны  уджалан стажысь, кытчö оз пыр аспом подсобнöй овмöсын уджалан кадколаст, сы вöсна мый гражданинöн аспом подсобнöй овмöс нуöдан кадколастыс, мыйысь эз мынтыссьыны Россия Федерацияса пенсионнöй фондö страхöвöй взносъяс, öнія кадö страхöвöй стажö оз пыр.
Уджалан пенсияяс йылысь Оланпаслöн 3 юрпасса 10 да 11 статьяяслысь öта-мöдыскöд йитöдсö да öта-мöд вылö мыджсьöмсö анализируйтöмыс артмöдö кывкöртöд, мый страхöвöй стажлöн тэчасыс абу öткодь. Оланпас юкö сійöс уджалан кад да (либö) мукöд удж вылö, мый пыртсьö страхöвöй стажö, а сідзжö мукöд кадколаст, мый артавсьö страхöвöй стажö.
"Пыртсьö" термин серти, мыйöн вöдитчö законодатель тайö Оланпаслöн 10 статьяын кадколаст дорö, 11 статьяын вöдитчö "артавсьö" терминöн, да 10 статьяын вöдитчан "мукöд удж" термин серти 11 статьяын вöдитчöны "мукöд кадколаст" терминöн.
Кадколастъяс пыртана да арталана вылö юклöмыс гöгöрвоöдсьö сыöн, мый уджалан пенсияяс йылысь Оланпаслöн 10 статьяöн индöм  удж да удж нуöдöм йитчöма страхöвöй взносъяс мынтöмкöд, а тайö Оланпаслöн 11 статьяöн индöм кадколастъясыс лоöны збыльвылас гарантияясöн, мый артмöны мукöд правоотношениеясысь: недыр кад уджтöмалöмысь, уджтöмалöмысь, вермытöмлунысь, мый вöсна найöс страхöвöй кадколаст лыдö оз пыртны.

Законодательöн индöм мукöд кадколаст лыддьöгсö, мый артавсьö страхöвöй стажö,  вынсьöдöма да öнія кадö сэтчö пырö квайт социальнöй тöдчана кадколаст.

Индöм кадколастъяслöн, мый пасйöма уджалан пенсияяс йылысь Оланпаслöн 11 статьяса 1 пунктöн, страхöвöй стаж урчитігöн асшöр тöдчанлуныс абу, государственнöй пенсионнöй страхуйтöмын юридическöй последствиеясыс оз лоны, сы вöсна мый тайö статьяса 2 пункт серти зависитöны збыль уджысь да (либö) мукöд уджысь, мый индöма индöм Оланпаслöн 10 статьяын.
Уджалан пенсияяс йылысь Оланпаслöн 11 статьяса 2 пункт серти кадколастъяс, мый индöма тайö статьяса 1 пунктöн, артавсьöны страхöвöй стажö торъя условиеяс дырйи: кор на водзын да (либö) на бöрын вöлі удж либö мукöд удж (кöть мый дыра вöлі уджыс), мый индöма Оланпаслöн 10 статьяöн, мöд ногöн кö, удж, мыйысь öтувъя правилö серти мынтыссисны Россия Федерацияса пенсионнöй фондö страхöвöй взносъяс.
Уджалан пенсияяс йылысь Оланпас страхöвöй взносъяс мынтöмöн удж кадколастлöн колана медічöт кузьтаыс оз индыссьы, страхöвöй стажö арталöм кадколастъясыс вермасны лоны унджык тайö удж кузьтаысь.

Оланпасын сідзжö абуöсь корöмъяс сы йылысь, медым 11 статьяса 1 пунктын лыддьöдлöм кадколастъясыс быть вöліны водзынджык страхöвöй стажысь, кыдзи индöма 10 статьяöн, либö быть вöліны сы бöрын. Тайö сетö подув артавны "мукöд кадколаст", мый артавсьöны страхöвöй стажö, да сэк, кор на костын вöлі перерыв, а сідзжö кор найö мунöны öта-мöд бöрся.

Та вöсна, кор уджалан пенсияяс йылысь Оланпаслöн 11 статьяса 1 пункт пыртö мукöд кадколаст лыддьöг, мый артавсьö страхöвöй стажö, гражданинöн аспом подсобнöй овмöс нуöдан кадколаст кутас артавсьыны индöм гражданинлöн страхöвöй стажö Оланпаслöн 11 статьяса 2 пунктöн индöм условие пыдди пуктöмöн.
"Россия Федерацияын

уджалан пенсияяс йылысь"

Федеральнöй оланпаслöн 11 статьяö
вежсьöм пыртöм йылысь" 

федеральнöй оланпас бала дорö
содтöд

"Россия Федерацияын уджалан пенсияяс йылысь"

 Федеральнöй оланпаслöн 11 статьяö вежсьöм пыртöм йылысь" федеральнöй оланпас бала 
СЬÖМ ДА ЭКОНОМИКА БОКСЯНЬ ПОДУЛАЛÖМ

"Россия Федерацияса уджалан пенсияяс йылысь" Федеральнöй оланпаслöн 11 статьяö вежсьöм пыртöм йылысь" федеральнöй оланпас бала примитöм вылö федеральнöй бюджетысь содтöд рöскод оз ковмы.

Коми Республикалöн 

Государственнöй Сöветса

Веськöдлысь                                                                    М.Д. Истиховская

"Россия Федерацияын уджалан пенсияяс йылысь"

 Федеральнöй оланпаслöн 11 статьяö вежсьöм пыртöм йылысь" федеральнöй оланпас бала примитöмкöд йитöдын вынтöмöн лыддян, дугöдлан, вежан, содтан либö примитан федеральнöй законодательство акт 

ЛЫДДЬÖГ

"Россия Федерацияын уджалан пенсияяс йылысь" Федеральнöй оланпаслöн 11 статьяö вежсьöм пыртöм йылысь" федеральнöй оланпас бала примитöмыс корас пыртны "Россия Федерацияын пенсионнöя быть страхуйтöм йылысь" 2001 во декабр 15 лунся 167-ФЗ №-а Федеральнöй оланпасö да "Аспом подсобнöй овмöс йылысь" 2003 во июль 7 лунся 112-ФЗ №-а Федеральнöй оланпасö вежсьöмъяс.

Коми Республикалöн 

Государственнöй Сöветса

Веськöдлысь                                                                    М.Д. Истиховская

исп. Исакова

7 665 пас    

